Ffrwyth yr Ysbryd Glân.
(Llythyr Paul at y Galatiaid_31)
16 Beth dw i’n ei ddweud ydy y dylech adael i’r Ysbryd reoli’ch bywydau chi, wedyn fyddwch chi ddim yn gwneud beth mae’r chwantau eisiau. 17 Mae ein natur bechadurus ni am i ni wneud drwg – yn hollol groes i beth mae'r Ysbryd eisiau. Ond mae’r Ysbryd yn rhoi’r awydd i ni wneud fel arall, sef y gwrthwyneb i'r hyn mae’r natur bechadurus eisiau. Mae brwydr barhaus yn mynd ymlaen – allwch chi ddim dianc rhagddi. 18 Ond os ydy'r Ysbryd yn eich arwain chi, dych chi ddim yn gaeth i'r Gyfraith Iddewig bellach. 
19 Mae canlyniadau gwrando ar y natur bechadurus yn gwbl amlwg: anfoesoldeb rhywiol, meddyliau mochaidd a penrhyddid llwyr; 20 hefyd addoli eilun-dduwiau a dewiniaeth; a phethau fel casineb, ffraeo, cenfigen, gwylltio, uchelgais hunanol, rhaniadau, carfanau gwahanol, 21 eiddigeddu, meddwi, partïon gwyllt, a phechodau tebyg. Dw i'n eich rhybuddio chi eto, fel dw i wedi gwneud o'r blaen, fydd pobl sy'n byw felly ddim yn cael perthyn i deyrnas Dduw. 
22 Ond dyma’r ffrwyth mae’r Ysbryd Glân yn ei dyfu yn ein bywydau ni: cariad, llawenydd, heddwch dwfn, amynedd, caredigrwydd, daioni, ffyddlondeb, 23 addfwynder a hunanreolaeth. Does dim cyfraith yn erbyn pethau felly. 24 Mae pobl y Meseia Iesu wedi lladd y natur bechadurus gyda’i nwydau a’i chwantau drwy ei hoelio hi ar y groes. 25 Felly os ydy’r Ysbryd wedi rhoi bywyd i ni rhaid i ni adael i’r Ysbryd ein harwain ni. 26 Gadewch i ni beidio bod yn falch, a phryfocio'n gilydd a bod yn eiddigeddus o’n gilydd.            (Galatiaid 5:16-25) 
Be ydy’r frwydr barhaus sy’n mynd ymlaen?

Yn ôl adnod 16 sut mae ennill y frwydr yn erbyn ein chwantau?



Ers y 1960au mae pobl wedi bod yn galw am ‘ryddid’, sef rhyddid i wneud beth bynnag mae nhw eisiau ei wneud heb fawr o ots am ganlyniadau eu hymddygiad. Yn eu barn nhw, does dim byd yn ‘ddrwg’, mae popeth yn iawn os ydy o’n siwtio’r unigolyn. Dyma’r math o ryddid mae Paul yn sôn amdano pan mae’n cyfeirio ar benrhyddid llwyr. 
Mae bywyd y Cristion i fod yn wahanol – nid yn boring, ond yn wahanol! Ysgrifenna’r ddwy restr ochr yn ochr i ti gael gweld yn glir y gwahaniaeth rhwng ein natur bechadurus naturiol a’r natur newydd sydd ar gael drwy gredu’n Iesu.
Y natur bechadurus


Ffrwyth yr Ysbryd Glân
Ydy Cristnogion yn parhau i bechu – ydyn! Ydyn nhw’n gwneud pethau dwl a ffôl? Yn anffodus, ydyn! Ond, mae nhw’n gweld be sydd yn iawn yng ngolwg Duw, ac mae nhw’n trïo ei blesio. Eu bwriad ydy gadael i’r Ysbryd Glân drawsnewid eu bywydau’n llwyr wrth iddyn nhw dyfu ac aeddfedu. Fel roedd Paul wedi gadael ei hen fywyd ar ôl wedi iddo gyfarfod Iesu ar y ffordd i Ddamascus felly hefyd mae Cristnogion go iawn – dydyn nhw bellach ddim yn gaeth i bechod; does dim rhaid iddyn nhw bechu! Mae’r hen berson wedi ei hoelio gyda Iesu ar y groes, ac mae ganddyn nhw fywyd newydd o’u blaenau. 
Mae adnod 26 yn dweud wrth Gristnogion beth i beidio’i wneud. Beth, felly, ddylai Cristnogion ei wneud?

